U P U T E 

ZA GRAĐANE OPĆINE TEŠANJ U SLUČAJU POŽARA

ŠTA RADITI PRIJE/ U TOKU TRAJANJA / NAKON POŽARA  

PRIJE POŽARA ( MJERE PREDOSTROŽNOSTI )

· Procijenite da li je vaša kuća/stan u skladu sa propisima zaštite od požara
· Razmotrite mogućnost osiguranja vaše kuće/stana i ličnih stvari od požara

· Vodite računa o tome da članovi vašeg domaćinstva znaju koje brojeve telefona trebaju nazvati u slučaju požara 123, 122 i 121

· Saznajte gdje se nalaze aparati i hidranti za gašenje požara i kako se ispravno koriste

· Vodite računa da su prolazi u kućama/stanovima koji se koriste u slučaju opasnosti obilježeni i da na njima nema prepreka

· Ne ostavljajte uključene aparate kao što su šporet, rerna, grijelica, kamin i drugo dok ste odsutni

· Ne ostavljajte bez nadzora zapaljene svijeće i neugašene opuške

· Vodite računa da su šibice i upaljači izvan dohvata djece i objasnite im rizike

· Očistite dimnjak prije početka sezone grijanja

· Vodite računa o ispravnosti električnih instalacija
· Uvijek znajte gdje se vaši najvažniji lični dokumenti i dragocjenosti nalaze
ŠTA URADITI U TOKU  POŽARA

· Ne paničite
· Ako se radi o velikom požaru, odmah napustite objekt i vodite računa o tome da isto urade svi članovi vašeg domaćinstva ( posebno vodeći računa o ranjivim osobama – osobe sa invaliditetom i bolesne osobe, djeca, osobe starije životne dobi itd )
· Pokrijte lice i kosu, brzo se udaljite i vodite računa o predmetima koji mogu pasti s visine.
· Ne vraćajte se u objekt ( kuću/zgradu )
· Pozovite vatrogasce 123, policiju 122 ili Operativni centar CZ 121 kako bi ste dojavili požar

· Ako je početni požar ( manjeg obima i intenziteta ), pokušajte požar ugasiti aparatom za gašenje požara ili nekim drugim sredstvima ( vodom – ako električne instalacije nisu zahvaćene požarom, pijeskom, lopatom i drugim sredstvima ). Ako to nije moguće, evakuišite sve osobe iz kuće/stana ili drugog objekta

· Pokušajte zatvoriti sve prozore i vrata i isključite struju
· Ako ima puno dima, pužite po podu, zadržite dah, dišite plitko i ako je moguće, zavežite ili držite mokru tkaninu/peškir preko nosa i usta

· Ako je požar zahvatio vašu odjeću, bacite se na pod i kotrljajte se

· U slučaju požara u zgradama, nikada ne koristite lift

ŠTA URADITI POSLIJE POŽARA

· Nemojte ulaziti u kuću/stan/zgradu prije nego vatrogasci potvrde da je objekt bezbjedan
· Ako ste sami gasili požar, provjerite da li je požar u potpunosti ugašen

· Kada ste potpuno sigurni da nema više opasnosti od požara, otvorite vrata i prozore – nemojte se zadržavati u objektu sve dok se prostorije potpuno ne provjetre

· Prilikom ulaska u objekt vodite računa o predmetima koji mogu pasti.
                                                                                                     SLUŽBA  CIVILNE ZAŠTITE

